
ᒥᐱᑯ ᐅᐧᐁ ᐅᑕᓇᒃ ᑲᑭᐱᐃᓇᓄᑭᓇᓂᐧᐊᒃ ᐅᒪ ᐅᓐᑌᕆᐅ ᐊᑭᒃ. 

ᒥᐅᐧᐁ ᒪᐧᐊᒡ ᓂᑕᒻ ᑲᑭᐱᐊᐸᑕᑭᐸᓐ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᐅᒪ ᐅᓐᑌᕆᐅ ᒋᐅᑎᓂᑲᑌᒃ ᐊᓂᒥᑭᐃᔥᑯᑌ. 
ᒋᐧᐸ ᐱᑯ ᐧᐁᑎ ᐅᑕᓇᒃ ᑲᑭᐊᓂ ᐧᐊᐧᐁᓇᐸᒋᑲᑌᑭᐸᓐ ᑫᐅᒋᑕᑎᐯᒋᑫᒪᑲᑭᓐ ᑕᔑᑫᐧᐃᓇᓐ, ᒥᐅᐧᐁ ᓂᐱᑲᒃ ᑲᐅᒋᒃ 
ᐱᒥᐱᑌᒋᑲᓐ ᑲᑭᐊᓂ ᐧᐃᒋᐃᐧᐁᒪᑲᒃ ᒋᐊᓂ ᐅᐱᑲᐸᐧᐃᒪᑲᒃ ᐅᓐᑌᕆᐅ ᐊᑭ. 

ᒥᐅᐧᐁ ᓄᑯᒻ ᑲᑭᔑᑲᒃ ᑫᔭᐱ ᑲᐃᔑᑭᑭᐱᒪᑎᓯᔭᒃ. 

ᑫᑲ ᐱᑯ ᐊᐱᑕ ᓄᑯᒻ ᐅᒪ ᐅᓐᑌᕆᐅ ᑲᐅᑎᓂᑲᑌᒃ ᐊᓂᒥᑭᐃᔥᑯᑌ ᐃᒪ ᐅᒋᒪᑲᓐ ᑲᐧᐃᓂᔭᓯᓄᒃ ᑲᐅᒋᐱᒥ 
ᑭᐧᐁᐅᔑᒋᑫᒪᑲᒃ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ. 

ᒥᐅᒪ ᑫᐅᑎᓂᑫᒪᑲᒃ ᒥᓄᓭᐧᐃᓐ ᑲᔦ ᐊᓄᑭᐧᐃᓇᓐ ᐅᒪ ᐅᓐᑌᕆᐅ. 

ᐅᓐᑌᕆᐅ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᑲᐊᓄᑲᑕᒧᐧᐊᒡ $250 ᒥᓕᔭᓐ ᑕᐧᓴᐱᒃ ᒥᓂᑯᒃ ᑕᓱᐱᐳᓐ ᐅᐸᑭᑎᓇᐧᐊᓐ 
ᑲᐱᒪᓄᑲᑕᒧᐧᐊᒡ ᑲᔦ ᑲᐅᒋ ᐱᒥ ᐧᐊᐧᐁᔑᒋᑲᑌᑭᓐ ᐅᐧᐁ ᑎᓄᐧᐃ ᐃᓇᓄᑭᐧᐃᓇᓐ ᑲᐃᔑ ᒣᑎᓂᑫᒪᑲᒃ ᑲᔦ ᑕᔥ 
- ᐧᐁᑎ ᒥᑕᓱᐱᐳᓐ ᐊᑯᓇᒃ ᐅᑕᓇᒃ - ᐊᒥ ᒥᓂᑯᒃ ᑫᔭᐱ ᑲᑭᐊᓂ ᓇᓐᑭᐸᑭᑎᓇᐧᐊᒡ $400 ᒥᓕᔭᓐ ᑕᐧᓴᐱᒃ 
ᑲᑭᐊᓂ ᐅᔥᑭ ᐅᔑᒋᑲᑌᑭᓐ ᑫᐅᒋ ᐊᓄᑭᒪᑲᒃ ᐊᓂᒥᑭᐃᔥᑯᑌ. ᓄᑯᒻ ᐃᑕᔥ ᑲᑭᔑᑲᒃ, ᐅᓐᑌᕆᐅ ᓂᐱᑲᒃ ᑲᐅᒋᒃ 
ᐱᒥᐱᑌᒋᑲᓐ ᑲᑎᐯᑕᒧᐧᐊᒡ ᐊᐧᐊᔑᒣ 1,600 ᐊᓄᑭᐊᑲᓇᓐ ᐅᑕᔭᐧᐊᐧᐊᓐ ᑲᔦ ᑕᔥ ᑫᔭᐱ 2,000 ᐊᓄᑭᐧᐃᓇᓐ 
ᐅᑕᔭᓇᐧᐊ. 

ᒥᐅᒪ ᑲᐃᔑ ᑭᑭᒪᑲᒃ ᑕᔑᑫᐧᐃᓂᒃ. 

ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᑲᑕᓇᓄᑭᒪᑲᑭᓐ ᑌᑎᐸᐃ ᐱᑯ ᐅᒪ ᐅᓐᑌᕆᐅ ᐅᒋᐱᒥ ᐊᐸᒋᒋᑲᑌᐧᐊᓐ ᑲᔦ ᐱᓐᑎᒃ 
ᑕᔑᑫᐧᐃᓂᒃ ᐸᑎᐧᓇᔦᒃ ᐃᔑᐧᐃᑐᑲᑫᒪᑲᓄᓐ. ᐅᒋᐱᒥ ᑲᓇᐧᐁᑕᐧᑲᓐ ᑲᔦ ᑫᐊᓂᐱᒋᐱᒃ ᑲᔦ ᐅᒋᑎᐸᐸᒋᑲᑌᐧᐊᓐ 
ᑫᐊᓂᐊᐱᒋᒋᐧᐊᓂᒋᑲᓂᐧᐊᒃ ᒋᐅᒋ ᒪᔑᑐᑕᑯᓯᐧᑲ ᐱᑯ ᐊᐧᐁᓀᓇᒃ ᐁᐅᒋ ᐧᐃᒋᒋᑲᑌᒃ ᒋᒧᔥᑲᐊᓯᓄᒃ ᑲᔦ 
ᒋᐊᓂ ᓂᑭᐱᓯᓄᒃ ᐊᑭ, ᒥᐃᒪ ᑕᔥ ᑲᔦ ᐁᐅᒋ ᐧᐃᒋᐃᑯᐧᐊᒡ ᓇᓀᐤ ᑲᐃᔑᐅᐧᐊᑲᐃᑲᓂᐧᐊᒡ, ᐅᐧᑲᔥᐧᑫᐱᓀᒃ ᑲᔦ 
ᑲᐸᐸᒪᔕᐊᒧᐧᐊᒡ. 

ᑭᐧᐁᑎᓄᒃ ᑲᐅᒋᐱᒥᔓᓂᔭᑫᒪᑲᒃ ᐅᐧᐁ ᐱᒥᐱᑌᒋᑲᓐ. 

ᑲᐧᐃᓂᓐ ᒋᒪᒪᑲᑌᑕᐧᑲᒃ ᐅᐧᐁ ᐧᐁᑎ ᑭᐧᐁᑎᓄᒃ ᑲᐅᒋᐱᒥᔓᓂᔭᑫᒪᑲᑭᓐ ᑭᒋᐊᓄᑭᐧᐃᑲᒥᑯᓐ ᐃᒪ ᐁᐅᑎᓂᑲᑌᑭᓐ 
ᑲᐃᔑ ᐱᒪᓄᑲᑌᒃ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᒋᐅᑎᓂᑲᑌᒃ ᐊᓂᒥᑭᐃᔥᑯᑌ ᐊᓄᑭᐧᐃᑲᒥᑯᓐ. ᐅᐧᐁ 
ᑎᓄᐧᐃ ᐱᒥᐧᐃᒋᑫᐧᐃᓇᓐ ᑫᔭᐱ ᐊᐧᐊᔑᒣ 80 ᐱᕐᓭᓐᑦ ᐅᑎᓂᑫᒪᑲᓐ ᐊᓂᒥᑭᐃᔥᑯᑌ ᐧᐁᑎ ᑭᐧᐁᑎᓄᒃ ᐅᒋ. 
ᑭᒋᐊᓄᑭᐧᐃᑲᒥᑯᓐ, ᐱᐧᐊᐱᑯᑫᐧᐃᑲᒥᑯᓐ ᑲᔦ ᑭᔥᑲᐊᐧᑫᐧᐃ ᐊᓄᑭᐧᐃᓇᓐ ᑲᐱᒥᐧᐃᑐᐧᐊᒡ ᐊᓂᔑᑕᒪᓄᑭᐧᐊᒃ ᑲᐅᒋ 
ᐯᔓᓇᐧᑲᓂᒃ ᐧᐁᐧᐁᓂ ᑲᐅᒋ ᐱᒥᐅᔑᒋᑫᒪᑲᓂᒃ ᐊᓂᒥᑭᐃᔥᑯᑌᓂ; ᐯᔓ ᑲᐃᔑᐊᔭᒪᑲᓂᒃ ᑲᐧᐃᓂᔭᓯᓄᒃ ᑲᐅᒋᐱᒥ 
ᑭᐧᐁᐅᔑᒋᑫᒪᑲᒃ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ. 

ᐅᓐᑌᕆᐅ ᐊᑭ ᐅᑕᓂᒥᑭᓯᒻ. 

ᐊᐱᒋ ᑭᒋᓀᑕᐧᑲᓐ ᒋᐊᔭᑲᑌᒃ ᑲᐱᒥ ᑭᐧᐁᐅᔑᒋᑫᒪᑲᒃ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᐅᒪ ᐅᓐᑌᕆᐅ ᐊᑭᒃ 
- ᒋᐅᑎᓇᒪᑲᓂᐧᐊᒃ ᑲᐃᔑᑲᔥᑭᐅᒪᑲᒃ ᒋᑲᓇᐧᐁᑕᐧᑲᒃ ᐃᔥᑯᑌ ᐁᐧᑲ ᑕᔥ ᐸᒪ ᑲᐊᑕᐧᐁᑕᐧᑲᒃ ᐁᓂᐅᔑᒋᑲᑌᒃ. 
ᐃᐧᐁ ᐊᓂᒥᑭᐃᔥᑯᑌ ᐃᔑᐱᒥ ᐸᐸᑲᓂᓭ ᑲᐃᔑᐱᒥ ᐊᓐᑕᐧᐁᑕᐧᑲᒃ ᑕᓱᑎᐸᐃᑲᓐ, ᑕᓱᑭᔑᑲ, ᑕᓱᑕᐧᐊᑌ ᑲᔦ 
ᑲᐊᓂᐊᔭᓐᒋᐧᐁᐸᒃ - ᒥᑕᔥ ᐃᑯ ᐁᔑᐱᒥ ᒥᑭᐧᐁᒪᑲᒃ ᐅᐧᐁ ᐃᔥᑯᑌ ᑲᐅᓐᑎᓂᑲᑌᒃ. 

ᒥᐅᒪ ᐁᐅᒋᐱᒥ ᔓᓂᔭᑫᒡ ᐅᓐᑌᕆᐅ ᐅᑭᒪᐧᐃᓐ. 

ᐅᓐᑌᕆᐅ ᓂᐱᑲᒃ ᑲᐅᒋᒃ ᐱᒥᐱᑌᒋᑲᓐ ᑲᐊᓄᑲᑕᒧᐧᐊᒡ ᐊᐧᐊᔑᒣ $140 ᒥᓕᔭᓐ ᑕᐧᓴᐱᒃ ᐯᔑᑯᐱᐳᓐ 
ᐅᐱᒥᑎᐸᐊᓇᐧᐊ ᑎᐸᐃᑫᐃᑯᐧᐃᓂ ᐃᒪ ᐅᓐᑌᕆᐅ ᐅᑭᒪᐧᐃᓂᒃ. ᒥᐁᑕᑯ ᐅᐧᐁ ᑭᒋᐊᓄᑭᐧᐃ ᐱᒥᐧᐃᒋᑫᐧᐃᓐ ᐊᑭᒃ 
ᑲᐅᑎᓂᑫᒪᑲᑭᓐ ᐊᐸᒋᑕᑲᓇᓐ ᓂᐱᐧᐊ ᑲᐅᒋ ᐱᒥᐸᑭᑎᓇᑲᓂᐧᐃᒡ ᔓᓂᔭ ᐅᐅᒪ ᐅᓐᑌᕆᐅ ᐊᑭᒃ; ᑫᒋᐧᐁ ᐃᒪ 
ᐁᔑᐸᑭᑎᓇᑲᓂᐧᐃᒡ ᔓᓂᔭ ᐊᑯᓯᐧᐃ ᐸᒥᐃᐧᐁᐧᐃᓂᒃ, ᑭᑭᓄᐊᒪᑫᐧᐃ ᐱᒥᐧᐃᒋᑫᐧᐃᓂᒃ, ᑲᔦ ᑯᑕᑭᔭᓐ ᐅᑭᒪᐧᐃᓂᒃ 
ᑲᐅᒋᑭᓐ ᐧᐃᑐᑲᑫᐧᐃᓇᓐ ᑲᔦ ᐊᓄᑭᑕᒪᑫᐧᐃᓇᓐ. 

ᐁᐧᐃᑕᓄᑭᒪᑲᓂᐧᐃᐧᐊᒡ ᐊᓂᔑᓇᐯᒃ 

ᐊᓂᑲᐧᑫ ᑲᒋᑎᓂᑲᑌᐧᐊᓐ ᑲᔦ ᐅᔥᑭ ᒪᒋᑕᐧᐃ ᑐᑕᒧᐧᐃᓇᓐ ᒥᓯᐧᐁ ᐅᒪ ᐅᓐᑌᕆᐅ ᑲᔦ ᐁᓂ ᐧᐃᑕᓄᑭᒥᐧᑕ 
ᐊᓂᔑᓇᐯᒃ ᐱᑯ ᐊᓐᑎ ᑲᐃᔑᐅᑕᔑᑫᐧᐃᓂᐧᐊᒡ. ᒥᑕᔥ ᐅᒪ ᐱᒥᐧᐃᒋᑫᐧᐃᓂᒃ ᑭᐸᑭᑎᓂᑎᓱᐧᐊᒃ ᒋᐊᓂ 
ᐅᓐᑎᓇᒪᑫᐧᐊᒡ ᒋᐊᓂ ᐃᔥᐱᔥᑲᒪᑲᒃ ᑲᔥᑭᑕᒪᓱᐧᐃᓐ ᑲᔦ ᐧᐁᐧᐁᓂ ᒋᐱᒥ ᐧᐃᑕᓄᑭᒪᑲᓂᐧᐃᐧᐊᒡ ᐊᓂᔑᓇᐯᒃ.

www.owa.ca

ᐧᐁᐧᐁᓂ ᒋᐱᒥᐧᐃᒋᑫᒪᑲᒃ ᐊᓄᑭᐧᐃ ᐱᒥᐧᐃᒋᑫᐧᐃᓐ  

Need more information? 

Contact Paul Norris, President

1 • 866 • 743 • 1500 

or pnorris@owa.ca

